
L GEORGE W BUSH (EEBBetako presidentea)
. 7 j «Herri handi honen gaitasuna zalantzan jarri nahi izan

E [ diogu egoera gaindituko dugula»

dute, baina ez dadila inor erratu; munduari erakutsiko

COLIN POWELL (eeBBetako Estatu Idazkaria)

Bush: «Ekintza koldar hauen egileak
bilatu, aurkitu eta zigortuko ditugu»

EEBBetako presidentea Offutteko base militarrera eroan zuten, segurtasun arrazoiengatik

Erredakzioa | DONOSTIA

George W.Bush Estatu Batue-
tako presidentea bi aldiz agertu
zen atzo komunikabideen au-
rrean, eta erasoen egileak atze-
mango dituztela adierazi zien
estatubatuar guztiei. Lehen
agerpena lehenengo erasoen
ondoren egin zuen, oraindik
Pentagonoa, Kapitolioa eta Es-
tatu Idazkaritza erasotu ez zi-
tuztenean. Adierazpen motza
izan zen, Estatu Batuetako he-
rritarrei «lasaitasuna» eta kon-
fiantza eskatzeko. Ordurako ja-
kina bazen ere, Bushek baiezta-
tu egin zuen New Yorkeko
World Trade Centerren kontra-
ko erasoa atentatu bat izan zela;
eta minutu bateko isilunea es-
katu zuen hildakoen alde.
EEBBetako presidenteak Sa-
rasotan (Florida) hasi zuen egu-
na, eta han egin zuen lehen age-
rraldia. Gertatutakoaren oste-
an, baina, Washingtonerako
bidea hartu zuen; eta hegazkina
hartzera zihoala gertatu ziren
gainontzeko erasoak. Erasoen
larritasuna ikusita, bere ibilbi-
dea aldatu zuen Bushek. Ibilbi-
de aldaketa, batez ere, segurta-
sun arrazoiengatik egin zuten,
orduan hasi baitziren Washing-
tongo egoitzei eraso egiten.
Ordu batzuk geroago, Barks-
dale-eko (Louisiana) base mili-
tarrean egin zuen bigarren age-
rraldia presidenteak. Komuni-
kabideen aurrean, «Estatu
Batuetako askatasunari eraso»
ziotela adierazi zuen Bushek;
baina lasaitasuna eskatu zuen
berriro ere, «herritarren segur-
tasuna bermatzeko neurriak»
hartuak zirela baieztatuz.

«Proba hau gaindituko dugula
erakutsiko diogu munduari»

«Aurpegirik gabeko koldar ba-
tek gure askatasunari eraso dio
gaur», esan zuen EEBBetako
presidenteak, aurpegi zurbila-
rekin. «Baina askatasuna defen-
datuko dugu; eta ekintza koldar
hauen egileak bilatu, aurkitu eta
zigortu egingo ditugu», gainera-
tu zuen.

EEBBen kontrako eraso zu-
zena izan zela esan zuen Bus-
hek, baina egoeratik garaile ir-
tengo direla gaineratuz: «Herri

handi honen gaitasuna zalan-
tzan jarri nahi izan dute, baina
ez dadila inor erratu; munduari
erakutsiko diogu egoera gaindi-
tuko dugula».

Louisianatik Nebraskara era-
man zuten EEBBetako presi-
dentea Zerbitzu Sekretuek, ha-
ren segurtasuna bermatzeko.
Hasieran nora eramango zuten
zehaztu ez bazen ere, geroago
Offutteko base militarrera era-
man zutela zabaldu zuten. Bes-
talde, Etxe Zuriko bozeramaile
Ari Fleischerrek ziurtatu zuen

Laura Bush, presidentearen
emaztea, eta haren bi alabak
leku seguru batera eraman zi-
tuztela.

«Egun izugarria

Estatu Batuentzat»

Colin Powell EEBBetako Estatu
Idazkaria Kolonbian zen aten-
tatua gertatu zenean. Han egin
zituen adierazpenak Powellek,
Washingtonerako bidea hartu
aurretik. «Ziur egon EEBBek
justiziaren aurrera eramango
dituela tragedia honen erantzu-

leak. Egun izugarria izan da
EEBBentzat, baina gaindituko
dugu, nazio indartsua garelako;
bere buruan konfiantza duen
nazioa».

I1do beretik hitz egin zuen
New Yorkeko alkate Rudolph
Giulanik ere. Atentatuak utzita-
ko biktimen kopurua zehazterik
ez zegoela adierazi ondoren,
New Yorkeko hiriaren «ausar-
dia eta indarra» goraipatu zuen
Giulianik: «New Yorkeko hiria
edozein talde terrorista baino
indartsuagoa da».

Osama Ben Laden.

Osama Ben Laden
buruzagi
islamista bihurtu
da susmo guztien
jomuga nagusi

Agentziak | LONDRES

Osama Ben Laden buru-
zagiislamista bihurtu da
atzoko erasoaren susma-
garri nagusia, batez ere
harekin iraganean kon-
taktuak izan dituen Lon-
dresko kazetari arabiar
batek egindako adieraz-
penen ostean. Estatu Ba-
tuek erasoa nozitu eta gu-
txira, orain hiru aste Ben
Ladenek «kEEBBen kon-
trako eraso handi bat» ai-
patu ziola adierazi zuen
Abdel Bari Atwan kazeta-
riak, eta ia ziurtzat jo zuen
atentatuaren erantzulea
Ben Laden zela.

Afganistanen errefuxia-
turik dagoen Ben Laden
«munduko terrorista bila-
tuena» da EEBBentzat.
Etxe Zuriaren deabru bi-
lakatu zen 1998ko abuz-
tuaren 7an Nairobiko (Ke-
nia) eta Dar es Salaamgo
(Tanzania) enbaxada es-
tatubatuarrek aldi berean
bonba-autoz jasandako
erasoen ondoren. EEB-
Bek Ben Ladeni egotzita-
ko eraso horietan 258 la-
gun hil (haietatik 12 esta-
tubatuarrak), eta 5.000tik
gora zauritu ziren.

Talibanek ukatu egin dute
Ben Ladenen ardura

Nahiz eta susmo guztiak
Ben Ladenengana zuzen-
du, Afganistango taliba-
nen gobernuak ukatu egin
zuen haren ardura, «per-
tsona batek hori egiteko
ahalmenik ez duelako».




